
Communications 

ᓯᕗᓕᖅᑎ ᐋᕆᐊᒃ ᑐᙵᓱᒃᑎᑦᑎᕗᖅ ᓕᐅᓇ ᐊᒡᓘᒃᑲᕐᒥ ᑎᓕᔭᐅᓂᖓᓄᑦ 

ᐅᑭᐅᖅᑕᖅᑐᒥ ᑲᑎᒪᔨᓄᑦ ᐅᖃᖅᑎᒋᔭᐅᓕᖅᖢᓂ (ᐃᒃᓯᕙᐅᑕᖅ)  

 
 

ᐋᒡᒌᓯ 24, 2012 

ᐃᖃᓗᐃᑦ, ᓄᓇᕗᑦ                      

  

ᓯᕗᓕᖅᑎ ᐄᕙ ᐋᕆᐊᒃ ᐅᓪᓗᒥ ᐅᖃᐅᓯᖃᖅᑲᐅᕗᖅ ᐅᑯᓂᖓ ᑎᑎᕋᖅᓯᒪᔪᓂᒃ:  

 

“ᓄᓇᕗᑦ ᒐᕙᒪᒃᑯᑦ ᑭᒡᒐᖅᑐᖅᖢᒋᑦ, ᑐᙵᓱᒃᑎᑦᑎᕗᒍᑦ ᒪᓕᒐᓕᐅᖅᑎᕐᔪᐊᖅ ᓕᐅᓇ ᐊᒡᓘᒃᑲᖅ 

ᐅᖃᖅᑎᑦᑎᔨᒋᔭᐅᓕᕐᓂᖓᓂᒃ (ᐃᒃᓯᕙᐅᑕᖅ) ᐅᑭᐅᖅᑕᖅᑐᒥ ᑲᑎᒪᔨᓄᑦ ᑲᓇᑕᒥ ᐊᒡᒋᖅᑐᒧᑦ ᐅᖃᖅᑎᑦᑎᔨᐅᓛᖅᑐᓄᑦ 

(ᐃᒃᓯᕙᐅᑕᐅᓛᖅᑐᓄᑦ).  

 

ᐅᑭᐅᖅᑕᖅᑐᒥ ᑲᑎᒪᔩᑦ ᐱᒻᒪᕆᐅᓪᓗᓂ ᓄᓇᕐᔪᐊᕐᒥ ᑲᑎᒪᔨᐅᕗᑦ ᐅᖃᖃᑎᒌᒃᐸᒃᖢᑎᑦ ᐱᒋᐊᖅᑎᑦᑎᕙᒃᖢᑎᓪᓗ 

ᐊᒃᑐᐃᔪᓐᓇᖅᑐᓂᒃ ᓯᕗᓂᒃᓴᒥ ᓄᓇᕗᒥᐅᓄᑦ ᓄᓇᒋᔭᑦᑎᓐᓄᓪᓗ ᓄᓇᕐᔪᐊᕐᒥ.  

 

ᐅᑭᐅᖅᑕᖅᑐᒥᐅᑕᑦ ᓈᓚᒃᑎᑐᐃᓐᓇᐅᔭᕆᐊᖃᙱᒻᒪᑕ ᐅᑭᐅᖅᑕᖅᑐᒥ ᑲᑎᒪᔨᓂᑦ. ᐱᓕᕆᒻᒪᕆᒋᐊᖃᕋᑦᑕ 

ᐃᓱᒪᓕᐊᕆᔭᑦ ᐋᖅᑭᒃᓯᒪᑎᑦᑎᐊᕐᓗᒋᑦ ᐊᒃᑐᐃᓲᑦ ᐅᕙᑦᑎᓐᓄᑦ.  

 

ᑲᓇᑕᒥ ᑎᒃᑯᐊᖅᑕᐅᔪᖃᖅᑎᓪᓗᒍ ᓄᓇᕗᒥᐅᑕᕐᒥ ᑖᔅᓱᒧᖓ ᐱᒻᒪᕆᐅᔪᒧᑦ ᐃᓂᒧᑦ ᐱᐅᑦᑎᐊᖅᑐᒧᑦ ᐊᓪᓗᕐᓂᐅᖕᒪᑦ 

ᐅᐸᒐᓱᒃᑕᒧᑦ.  

 

ᒪᓕᒃᑕᐅᓪᓗᑎᑦ ᓄᓇᒋᔭᖓ, ᐱᐅᓯᖓ ᐊᒻᒪ ᐆᒻᒪᕆᖕᓂᖓ, ᓄᓇᕘ ᑲᓇᑕᒥ ᐅᑭᐅᖅᑕᖅᑐᐊᓃᒻᒪᑦ.   

 

ᓄᓇᕗᑦ ᒐᕙᒪᖓᑦ ᓂᕆᐅᒃᐳᑦ ᑲᓇᑕᒥ ᐅᖃᖅᑎᒋᔭᐅᓂᐊᖅᑐᒥᑦ ᐅᑭᐅᖅᑕᖅᑐᒥ ᑲᑎᒪᔨᓄᑦ 2013-ᒥᑦ 2015-ᒧᑦ. 

ᑕᑯᒃᓴᐅᑎᑦᑎᔪᓐᓇᕐᓂᐊᕐᒪᑕ ᑲᓇᑕᐅᑉ ᐊᒻᒪ ᓄᓇᕗᑦ ᐱᔭᕇᖅᓯᒪᔭᖏᓐᓂᒃ ᐊᒻᒪ ᓄᓇᕗᒻᒥᐅᑦ 

ᓴᖅᑭᑎᑦᑎᔪᓐᓇᕐᓂᖏᓐᓂᒃ ᐃᓱᒪᒋᔭᖏᓐᓂᒃ ᓯᕗᓪᓕᐅᑎᑕᐅᖁᔭᖏᓐᓂᒡᓗ ᓯᕗᓂᒃᓴᑦᑎᐊᕙᖕᒥ 

ᐋᖅᑭᒃᓱᐃᔾᔪᑕᐅᓂᐊᖅᑐᓂᒃ. 

ᒥᓂᔅᑕ ᐊᒡᓘᑲᐅᑉ ᐱᓕᕆᖃᑎᒋᑦᑎᐊᓚᐅᖅᐹᖓ ᑭᖑᓪᓕᖅᐹᒥ ᑲᑎᒪᑎᓪᓗᒋᑦ ᐅᑭᐅᖅᑕᖅᑐᒥ ᑲᑎᒪᔨᑦ ᒥᓂᔅᑕᐃᑦ 

ᓅᒃᒥ. ᐱᓕᕆᖃᑎᒋᑦᑎᐊᖏᓐᓇᕈᒪᓂᐊᖅᐸᔅᓯ..” 

  

### 

 

ᑐᓴᒐᒃᓴᓕᕆᔨ ᖃᐅᔨᒋᐊᕐᕕᐅᔪᓐᓇᖅᑐᖅ: 

 

ᑯᕆᔅ ᑕᒡᓚᔅ       

ᐅᖃᐅᔾᔨᒋᐊᖅᑎ ᓯᕗᓕᖅᑎᒧᑦ      

ᓄᓇᕗᑦ ᒐᕙᒪᖓᑦ        

(867) 975-5050       

cdouglas@gov.nu.ca     


